Fasnacht 2019

¢ VSG Bang$

Z Basel gitts Trottoirs die funggle wie gschlaggt
Ich ha mi gfrogt, war isch es wo so griindlig faggt
Ischs d Stadtreinigung mitire neue Methode

Nei! Es sinn die lange Burka's die bis an Boode

Sie han sich wirkligg scheen bewegt

Sie hén sich gspuutet und sich gschtreggt

Mit Harzbluet, Flueche, Hassele, Toobe
Trotzdam Gruppeletschte [lich lieb die Schwoobe

Klaider und Schue wo kain me mag

lande fyr Bedurftigi im Texaidsagg

S gitt Unbruchbars das kasch vom Schiff uus see
Zum Bischpil die Halbschue vo der BVB

Graubiinde suecht in Basel Tourischte

Zum fiille vo leere Hotel und Pischte

Und dass d(Tourischte nit zifescht verschregge
Mien si diMartullo Blocher guet verschtegge

Bi dr Chiquita Handels Compagnie

Goht letschti e grossi Bstellig ii

Fur ihri Vetterliwirtschaft he nunde Fahne
Brucht d[Republik Baselland no mee Banane

Als Annerkennig fyrs Wyyblig-Gschléacht

Keert e Frau in e Zunft, doch siSignal isch schlacht
Ich als Maa mues mi immer mehr verbiege

Und bald durch mi «Schluichli» Kinder kriege

Wer Grippe hett da blibt im Bett

Wer dr Schiiser e hett goht uffs Klosett
und wer nit in dr Biire hett

der fahrt Elektro Trottinett

E Biebli rennt dervo siisch Nochburchs Andi
Es flichtet vor-ere Schleegerbandi

E Pater frogt ihn waisch nit wo aane

Bi mir bisch sicher under diSoutane

D Basler Polizei wogt sich technisch fiilire
Si kaufe Tesla die mit de Fligelture

In dnge Gasse du glaubsch es kuum
klattere Tschugger uus em Kofferruum

Ich bi verschrogge und schokiert

Die ganzi Schwiiz isch dupiert

Die neui Bundesrétin, dr walliser Knoche

Heisst Amhérd und ich glaub die ka gar nit koche

Wottsch au by uns banggle?
Uff www.vsg-basel.ch erfahrsch meh!

